
YAZILI İZAHAT 

 

İddia ərizəsi ilə Məhkəməyə müraciət edərək xahiş etmişdim ki, AMEA Fəlsəfə və 

Sosiologiya institutunun Elmi şurasının 07.02.2023 il tarixli 1№-li qərarı ilə mənim 

Sosiologiya elm sahəsi üzrə professor elmi adını almağım üçün Vəsatətinin icra 

etməkdən imtinaya dair cavabdehin (Ali Attestasiya Komissiyasının) qəbul etdiyi inzibati 

aktının ləğv edilməsinə və bu Vəsatətin icra edilməsinə dair cavabdehin üzərinə 

öhdəliyin qoyulmasına dair qərar qəbul edilsin. 

İPM-nin 12.1-ci maddəsinə əsasən, məhkəmə proses iştirakçılarının izahatları, 

ərizə və təklifləri ilə, onların təqdim etdikləri sübutlarla və işdə olan digər materiallarla 

kifayətlənməyərək, mübahisənin düzgün həlli üçün əhəmiyyət kəsb edən bütün faktiki 

halları xidməti vəzifəsinə görə araşdırmağa borcludur. Buna görə də Məhkəməyə Yazılı 

İzahatla müraciət edirəm.  

 Yazılı İzahat bir çox məsələləri əhatə etdiyi üçün aşağıdakı bölümlərdən 

ibarətdir: 

I. Ali Attestasiya Komissiyasının (bundan sonra AAK) Məhkəməyə mənim İddia 

Ərizəmə qarşı təqdim etdiyi Etiraza CAVAB; 

II. Professor elmi adı almaq üçün Qanunvericilikdə nəzərdə tutulan bütün 

tələblərin yerinə yetirdiyim haqqında BİLDİRİŞ; 

III. AAK tərəfindən Azərbaycan Respublikasının Konstitutiyasının və digər 

Qanunların pozulması haqqında BİLDİRİŞ; 

IV. İstisna hallarda hallarda professor elmi adının elmi dərəcə olmadan verilməsi 

imkanları haqqında BİLDİRİŞ; 

V. Mütəxəssisin təsdiqini gecikdirilməsinə dair Vəkil sorğusuna AAK tərəfindən 

verilən İzahata CAVAB; 

VI. Yazılı İzahata QOŞULMUŞ SƏNƏDLƏRİN SİYAHISI; 

VII. QOŞULMUŞ SƏNƏDLƏR. 

I. 

Ali Attestasiya Komissiyasının Məhkəməyə mənim İddia Ərizəmə qarşı 

təqdim etdiyi Etiraza  

 

CAVAB 

 

Məhkəməyə bildirirəm ki, AAK-n mənim İddia ərizəmə Etirazı ilə tanış oldum və 

ona yazılı münasibətimi bildirirəm. Münasibətim həmin Etirazın əhəmiyyətli yerlərindən 

sitatlar və onlara cavablardan ibarətdir. 

 

1. AAK-ın Etirazından sitat:  

Azərbaycan Respublikasının Prezidentinin 11 iyun 2019-cu il tarixli 728 nömrəli 

Fərmanı ilə təsdiq edilmiş “Elmi adlar verilməsi qaydası haqqında Əsasnamə”nin 1.3.-cü 

bəndinin tələblərinə uyğun olaraq, dosent və professor elmi adları elmi və elmi-pedaqoji 

fəaliyyətə görə, elmi dərəcəsi olan iddiaçılara elmi dərəcənin verildiyi elm sahəsində 

verilir”. 

Cavab: Bildirirəm ki, AAK Məhkəməyə həqiqətə uyğun olmayan məlumat verib. 

Həqiqət isə ondan ibarətdir ki, Azərbaycan Respublikasının Prezidentinin 11 iyun 2019-

cu il tarixli 728 nömrəli Fərmanında deyilir: “Dosent və professor elmi adları elmi və elmi-

pedaqoji fəaliyyətə görə, elmi dərəcəsi olan iddiaçılara... verilir”1. Göründüyü kimi, 

burada “iddiaçılara” sözündən sonra “elmi dərəcənin verildiyi elm sahəsində” sözləri 

yoxdur. Həmin sözlər Əsasnaməyə 26.11.2022-cü il tarixində əlavə edilmişdir: “2.1. 1.3-

cü bəndə birinci halda “iddiaçılara” sözündən sonra “elmi dərəcənin verildiyi elm 

sahəsində” sözləri əlavə edilsin”2. Mənim isə fəlsəfə elmləri doktoru olaraq sosiologiya 

elm sahəsi üzrə fəaliyyətim 2010-2022-ci illəri əhatə edir, o cümlədən AMEA Fəlsəfə və 

Sosiologiya institutunun Elmi şurasının qərarı ilə 2020-ci ildə monoqrafiya dərc edilib. 

Buna görə də həmin düzəlişin Azərbaycan Respublikasının Konstitusiyasına (149, VII) 

görə mənə aid edilməsi qanuna ziddir, çünki mənə ziyan yetirir, elmi fəaliyyətimi məhv 

edir. 

AAK tərəfindən həqiqətə uyğun olmayan bu “izahat” barəsində mən dəfələrlə 

Azərbaycan Respublikası Prezidentinin Administrasiyasına, Milli Məclisə və Nazirlər 

                                                           
1
 URL: https://president.az/az/articles/view/33499  

2
 “Elmi dərəcələr verilməsi qaydası haqqında Əsasnamə”nin və “Elmi adlar verilməsi qaydası haqqında 

Əsasnamə”nin təsdiq edilməsi barədə” Azərbaycan Respublikası Prezidentinin 2019-cu il 11 iyun tarixli 728 nömrəli 
Fərmanında dəyişiklik edilməsi haqqında Azərbaycan Respublikası Prezidentinin Fərmanı  
URL: https://president.az/az/articles/view/57982  

https://president.az/az/articles/view/33499
https://president.az/az/articles/view/57982

Kabinetinə şikayətlər yazmışam. Ancaq AAK, həmin saxta bəyanatı yaymaqda davam 

edir. Bu barədə AAK-ın mənə ünvanlanan məktublarını əlavə edirəm (Qoşma 9). AAK 

tərəfindən verilən həmin saxta “izahat” bilərəkdən Məhkəməyə də göndərilib və buna 

görə bu qurum məsuliyyət daşımalıdır. 

 

2. AAK-ın Etirazından sitat: “Əlizadəyə Əsasnamənin müvafiq bəndi əsas 

gətirilərək, elmi dərəcənin verildiyi elm sahəsi üzrə müraciət ediləcəyi təqdirdə, 

sənədlərin Komissiya tərəfindən baxılmasının mümkünlüyü izah edilmişdir”. 

Cavab: Professorluğa iddianın əsasında əhəmiyyəti Azərbaycanın rəsmi dövlət 

qurumları tərəfindən təsdiq edilən, eləcə də beynəlxalq aləmdə tanınan və 

qiymətləndirilən, Azərbaycan elminə şərəf gətirən monoqrafiya durur. Bundan başqa 

mən, nadir Azərbaycan alimlərindənəm ki, elmi əsərlərimə 500-ə qədər elmi istinad 

verilib (H-indeks=5) (Qoşma 10). Elm Haqqında Azərbaycan Respublikasının Qanuna 

görə dövlət qurumu olan AAK, uğurlu elmi fəaliyyəti stimullaşdırılmalı və elmi nailiyyətləri 

dəstəklənməlidir. Bu barədə Məhkəməyə təqdim etdiyim Ərizədə və ona qoşulmuş 

İzahatlarda ətraflı yazmışam.  

Lakin bunun əvəzində AAK rəsmiləri mənə təklif edir ki, heç yerdə tanınmayan, 

reytinqi olmayan, dünya elmində tanınmayan əsərlər təqdim edim ki, mənə professor adı 

verilsin. Halbuki AAK rəsmiləri öz bəyanatlarında saxta elmə qarşı çıxış edirlər, 

alimlərdən elmi nailiyyət tələb edirlər. Belə bəyanatlardan biri AAK-ın rəsmi saytında 

dərc edilib: “Keçən dövr ərzində elmi dərəcə verilməsi sahəsində görülmüş işlərin və 

təcrübədən əldə edilmiş məlumatların təhlili zamanı bir sıra ixtisaslar üzrə yüksəkixtisaslı 

mütəxəssis çatışmazlığı, o cümlədən təcrübədə bəzi prosedur, qayda və şərtlərin 

səmərəliliyinin artırılması ehtiyacı səbəbindən normativ bazaya bir sıra yeniliklərin 

edilməsi zərurəti yarandı. Burada əsas məqsəd elmi fəaliyyətin imitasiyası, psevdoelm 

və elmi nəticələrlə spekulyasiya hallarını istisna edən qiymətləndirmə sisteminin 

formalaşdırılmasından ibarət olmuşdur”3. Verilən bəyanata zidd olaraq AAK məmurları 

keyfiyyətli və tanınmış elmi işlərə qiymət verməkdən imtina edir, məni “elmi fəaliyyətin 

imitasiyası, psevdoelm (saxta elm) və elmi nəticələrlə spekulyasiya”sına dəvət edir.  

Beləliklə, AAK tərəfindən edilən təklif Elm Haqqında Azərbaycan Respublikasının 

Qanununun maddə, bənd və yarımbəndlərinin pozulmasıdır (Bu barədə Məhkəməyə 

yazılı İzahatlarım verilib). Məhkəmədən Qanun pozuntusunu təsdiq etməyi xahiş 

edirəm.   

                                                           
3
 AAK sədrinin müsahisəsi. URL: https://aak.gov.az/news/144  

https://aak.gov.az/news/144

3. AAK-ın Etirazından sitat: “İddiaçı komissiyaya 2023-cü ildə müraciət 

etmişdir”. 

Cavab: Məhkəmə İddiasında “Elmi adlar verilməsi qaydası haqqında 

Əsasnamə”nin müvafiq bəndlərinə uyğun olaraq göstərmişdim ki, professorluq hansısa 

bir ərizənin ya vəsatətin əsasında qazanılmır, illərlə uzanan prosesin nəticəsidir.  Proses 

elmlər doktoru elmi dərəcə alandan sonra başlanır. Bu sırada iddiaçı bir sıra tələbləri 

yerinə yetirməlidir: o cümlədən, bir neçə il iş stajı olmalı, monoqrafiya yazmalı, 

mütəxəssis yetişdirməlidir. Buna isə illər tələb olunur. Bu tələbləri mən, elmlər doktoru 

elmi dərəcəsini alandan sonra 2010-2022-ci illər arasında yerinə yetirmişəm,  

Əsasnaməyə düzəliş 2022-ci ilin noyabr ayında edilib, AAK-a müraciət 2023-cü 

fevral ayında edilib. Gecikmənin səbəbini də Məhkəməyə verilən İddia ərizəsində 

göstərmişəm. Məsələ burasındadır ki, Əsasnamənin tələbinə görə iddiaçının yetişdirdiyi 

mütəxəssislərin elmi dərəcələri dissertasiya müdafiəsindən sonra AAK tərəfindən təsdiq 

edilməlidir. Mənim ikinci mütəxəssisimin dissertasiyasını AAK, 2022-ci ilin sonunda 

düzəliş qüvvəyə minəndən sonra təsdiq etmişdir. Mütəxəssisin hazırlığı isə 4 il əvvəl 

başlamışdır ki, o zaman mən, Əsasnaməyə dəyişiklik ediləcəyini bilə bilməzdim. Buna 

görə, mənə ziyan vurduğuna və elmi fəaliyyətimi pozduğuna görə qanunun geriyə 

güvvəsi ola bilməz. Üstəlik AAK-ın təqsiri üzündən həmin mütəxəssisin təsdiqi 

gecikdirilmiş və Azərbaycan Respublikasının Konstitusiyasına (68. IV bəndi) görə  

bununla mənə ziyan vurulmuşdur. Halbuki AAK-ın etirazında bu məsələyə aydınlıq 

gətirilməmişdir. 

 

4. AAK-ın Etirazından sitat: İddiaçının sənədləri Komissiya tərəfindən 

ekspertizaya qəbul edilməmiş, vəsatətin qanunvericiliyin tələblərinə uyğun qaldırılması 

məqsədilə elmi müəssisəyə geri qaytarılmış və bununla bağlı heç bir inzibati akt qəbul 

edilməmişdir. 

Cavab: İnzibati İcraat Haqqında Azərbaycan Respublikasının Qanununda4 

inzibati aktın tərifi verilmişdir: “2.0.2. İnzibati akt - inzibati orqan tərəfindən ümumi 

(publik) hüquq sahəsinə aid olan müəyyən (konkret) məsələni nizama salmaq və ya həll 

etmək məqsədilə qəbul edilmiş qərar, sərəncam və ya digər növ hakimiyyət tədbiridir”. 

AAK-da mənim professorluğa iddiama baxılmış və mənə məktublar şəklində bu 

barədə dəfələrlə rəsmi cavablar verilmişdir. Örnək kimi həmin məktublardan (№3-50/2-

7509-4/2023) birindən sitat gətirirəm (Qoşma 9): mənə (fiziki şəxsə) “...verilmiş 

müraciətimə aidiyyəti üzrə baxılmışdır”. Həmin məktubda etiraf edilən “aidiyyəti üzrə 
                                                           
4
 URL: https://www.e-qanun.az/framework/11254  

https://www.e-qanun.az/framework/11254

baxılma” və mənə verilən cavab tərifə uyğun olaraq “müəyyən məsələni həll etmək 

məqsədilə qəbul edilmiş və ünvanlandığı fiziki şəxs (şəxslər) üçün müəyyən hüquqi 

nəticələr yaradan... digər növ hakimiyyət tədbiridir”. Məhkəməyə məhz bu “inzibati 

aktın ləğv edilməsi” üçün İddia qaldırılmışdır. 

Professorluğa Vəsatət isə AAK-a mənim tərəfimdən deyil, AMEA Fəsəfə və 

Sosiologiya institutunun Elmi şurası tərəfindən qaldırılmışdır. AAK, həmin Vəsatətə 

rəsmi yazılı cavab verməmiş və bunu Etirazlarında təsdiq etmişdir. Bu da mövcud 

qanunvericiliyin pozulmasıdır, çünki rəsmi dövlət qurumu olan AAK, “Dövlət 

orqanlarında, dövlət mülkiyyətində olan və paylarının (səhmlərinin) nəzarət zərfi 

dövlətə məxsus olan hüquqi şəxslərdə və büdcə təşkilatlarında kargüzarlığın 

aparılmasına dair Təlimat”ın təsdiq edilməsi haqqında Azərbaycan Respublikası 

Prezidentinin Fərmanına5 (bundan sonra Fərman) görə AMEA Fəlsəfə və Sosiologiya 

institutunun Vəsatətini aktlaşdırmalı, sənədləşdirməli və  ona yazılı cavab verməlidir. Bu 

barədə Fərmanda belə yazılmışdır:  

24. Sənəd, ona rəsmi xarakter və hüquqi qüvvə verilməsi məqsədilə 

rəsmiləşdirilməlidir. Rəsmiləşdirmə sənədin imzalanması, təsdiq edilməsi, qeydə 

alınması və ona möhür vurulması vasitəsilə həyata keçirilir. 

90. Daxil olmuş sənədlər qeydə alındıqdan və qeydiyyat ştampında nömrə 

qoyulduqdan sonra baxılmaq üçün təşkilatın və ya struktur bölməsinin rəhbərliyinə 

verilir.  

92. Baxılmanın nəticələri , bir qayda olaraq, sənədlərdə 6.38-90 dövlətlərarası 

standart ilə ayrılan yerdə (mətndən əvvəl yuxarı sol hissədə) müvafiq olaraq təşkilatın 

rəhbəri, onun müavini və ya struktur bölməsinin rəhbəri tərəfindən yazılan dərkənarda 

əks olunur. Dərkənarlarda sənədlərin icra xarakteri və icraçıları haqqında aydın və qəti 

göstəriş olmalıdır. 

93. Daxil olmuş sənədlər rəhbərlik tərəfindən baxıldıqdan sonra dərkənar 

mətninin qeydiyyat vərəqəsinə köçürülməsi və lazımi hallarda nəzarətə götürülməsi 

üçün kargüzarlıq xidmətinə qaytarılaraq təyinat üzrə göndərilir. 

Etirazda etiraf edib ki, AMEA Fəlsəfə və Sosiologiya institutunun Elmi Şurasının 

Vəsatəti AAK-a daxil olmuşdur. Lakin yuxarıda göstərilən qaydalara riayət edilməmiş, 

bununla da Fərmanın 24, 90, 92 və 93 bəndləri pozulmuşdur. Bunu sübut edən 

Vəsatətin mətni Məhkəməyə təqdim edilir və orada heç bir qeydiyyat ştampı, rəhbərliyin 

dərkənarı və Fərmanda qeyd edilən digər atributlar yoxdur (Qoşma 11). Beləliklə nəticə 

odur ki, Vəsatət icraata göndərilməmişdir, bununla da Fərmanın 117 və 118-ci bəndi 
                                                           
5
 URL: https://e-qanun.az/framework/2284  

https://e-qanun.az/framework/2284

pozulmuşdur. Orada deyilir: “117. Sənədlərdə olan təkliflərin, tapşırıqların və məsələlərin 

icrasına daim nəzarət edilməlidir. Belə nəzarətin məqsədi sənədlərin vaxtında və 

keyfiyyətli icrasına nail olmaqdır”. 

Həmçinin, AAK, AMEA Fəlsəfə və Sosiologiya institutunun Vəsatətinə rəsmi 

cavab verməli idi, çünki Fərmana görə “128. Sənəd ancaq orada qaldırılan məsələlər 

həll olunduqda və sənəd göndərənə mahiyyətcə cavab verildikdə icra edilmiş sayılır”. 

Lakin bunu etməmiş və bununla da qanunvericiliyi pozmuşdur. 

 

Nəticə 

 

Nəticə olaraq qeyd edilməlidir ki, AAK-ın Etirazının qanunvericiliklə heç bir əlaqəsi 

yoxdur. Məmur özbaşınalığı, vəzifələrindən sui-istifadə etməsinin, hərc-mərcliyin, 

Azərbaycan elminə ziyan vurmasının, qanunvericiliyin pozulmasının bariz nümunəsidir. 

Həmçinin, AAK, AMEA Fəlsəfə və Sosiologiya institutunun Vəsatətinin 

qanunvericiliyin tələblərinə zidd olaraq icra etmədiyinə görə İnzibati akt kimi mənə 

göndərilən məktub sayılmaqdadır və onun ləğv edilməsinə dair Məhkəməyə müraciət 

edilib. 

II. 

Professor elmi adı almaq üçün Qanunvericilikdə nəzərdə tutulan bütün tələblərin 

yerinə yetirdiyim haqqında 

 

BİLDİRİŞ 

 

“Elmi adlar verilməsi qaydası haqqında Əsasnamənin”6 3-cü maddəsinə 

(“Professor elmi adının verilməsinə dair tələblər”) görə: 

3.1.1. iddiaçının azı beş il elmi iş stajı olmalıdır; 

3.1.2. iddiaçı elmlər doktoru elmi dərəcəsi aldıqdan sonra azı bir il bu vəzifədə 

qüsursuz və müvəffəqiyyətlə işləməlidir; 

3.1.3. iddiaçı elmlər doktoru dissertasiyasının müdafiəsindən sonra müvafiq ixtisas 

üzrə monoqrafiya (elmi müəssisə və təşkilatın, ali təhsil müəssisəsinin elmi şurasının 

qərarı ilə çapa tövsiyə edilməli və həcmi dörd yüz min işarədən az olmamalı) nəşr 

etdirməlidir; 

3.1.4. iddiaçının elmlər doktoru dissertasiyasının müdafiəsindən sonra müvafiq 

ixtisas üzrə beynəlxalq miqyaslı elmi tədbirlərin (konfrans, konqres, simpozium və s.) 

nəticələri üzrə dərc edilmiş (o cümlədən azı biri – xaricdə) məruzə və tezislərinin sayı 

azı üç olmalıdır; 

3.1.5.3. iddiaçı müvafiq ixtisas üzrə xaricdə siyahısı Komissiya tərəfindən müəyyən 

edilən akademik nəşriyyatlarda həmmüəllifsiz monoqrafiya (xarici dildə, elmi müəssisə 

və təşkilatın, ali təhsil müəssisəsinin elmi şurasının qərarı ilə çapa tövsiyə edilməli, 

fəlsəfə doktoru dissertasiyasını təkrarlamamalı və həcmi dörd yüz min işarədən az 

olmamalı) nəşr etdirməlidir (bu halda bu Əsasnamənin 3.1.3-cü yarımbəndində nəzərdə 

tutulmuş monoqrafiyanın nəşr etdirilməsi tələb olunmur). 

 

İş stajı və nəşrlər haqqında 

 

Bildirirəm ki, 07.02.2023-cü il tarixində mənim professor elmi adı almağım üçün 

AAK qarşısında AMEA Fəlsəfə və Sosiologiya institutu tərəfindən Vəsatət qaldırılmışdır. 

Elm sahəsində mənim ümumi iş stajım 20 ildir, elmlər doktoru elmi dərəcəsi aldıqdan 

sonra bu vəzifədə qüsursuz və müvəffəqiyyətlə 13 il işləyirəm (Qoşma 1). Elmlər doktoru 

dissertasiyasının müdafiəsindən sonra müvafiq ixtisas üzrə beynəlxalq miqyaslı elmi 

tədbirlərin (konfrans, konqres, simpozium və s.) nəticələri üzrə dərc edilmiş məruzə və 
                                                           
6
 URL: https://www.e-qanun.az/framework/42605  

https://www.e-qanun.az/framework/42605

tezislərinin sayı 7, onlardan xaricdə 2 məruzə və 2 tezis yayımlanıb (Qoşma 2). 

Beləliklə, mənim tərəfimdən “Elmi adlar verilməsi qaydası haqqında Əsasnamənin” 

3-cü maddəsinin (“Professor elmi adının verilməsinə dair tələblər”)  3.1.1, 3.1.2, 3.1.3 və 

3.1.4 bəndlərinin tələbləri icra edilib. 

 

Monoqrafiyanın dərc edilməsi haqqında 

 

Əsasnamənin 3.1.3 və 3.1.5.3 bəndlərinə gəldikdə isə, bildirirəm ki, Vəsatətin 

əsasında 2020-ci ildə AMEA Fəlsəfə və Sosiologiya institutunun Elmi şuranın qərarı ilə 

dərc edilmiş “Azərbaycanın qazlaşdırılması və qaz təsərrüfatının istismarı (1955-

1970). Tarixi-sosioloji araşdırma” adlı monoqrafiya durur7. Arxiv materiallarının 

əsasında yazılmış və 2020-ci ildə Bakıda yayımlanmış bu tədqiqat yenidir, həmin 

sahədə tədqiq edilmiş ilk elmi əsərdir, Azərbaycan Respublikasının Elm qanununun 

3.1.2. bəndinə əsasən “dövlət siyasətinin prioritet istiqaməti” olan azərbaycanşünaslıq 

sahəsində aparılmış tədqiqatdır. Eyni zamanda, həmin qanunun 3.3.8. bəndinə görə 

“ölkənin karbohidrogen ehtiyatlarının qiymətləndirilməsi, neft, neft-kimya sənayesi 

sahələrinin və qeyri-neft sektorunun inkişafı, modernləşdirilməsi və şaxələndirilməsi 

problemlərinin öyrənilməsi” də prioritet istiqamətdir. 

2023-cü ildə, monoqrafiyanın rus dilinə tərcümə edilmiş nüsxəsi mənimlə 

imzalanmış rəsmi müqavilə əsasında (Qoşma 3) Moskvada elektron formatında dərc 

edilmiş və Rusiya Dövlət Kitabxanasının elektron bazasına daxil edilmişdir. 

Hazırda kitabxananın kataloqundadır (Qoşma 4) və açıq yayımdadır8.  

 

Monoqrafiyanın əhəmiyyəti haqqında 

 

Azərbaycan Respublikasının Elm qanununun 18.3. bəndinə görə iddiaçıya, 

əhəmiyyətli nailiyyətləri varsa professor adı verilə bilər. AAK-a “Sosiologiya” elm 

sahəsi üzrə təqdim edilən həmin monoqrafiyanın əhəmiyyətini SOCAR-ın “Qaz 

İxrac” idarəsi9 (Qoşma 5) və “Azəriqaz” İstehsalat Birliyi10 (Qoşma 6) AMEA 

Fəlsəfə və Sosiologiya institutuna göndərdikləri məktublarda təsdiq etmişdir. 

 

 

                                                           
7
 URL: https://www.ebooks.az/book_jxfSKgUa.html  

8
 URL: https://viewer.rsl.ru/ru/rsl01011526956?page=1&rotate=0&theme=white 

9
 SOCAR202200021630230762X00001 №-li məktub. 

10
 SOCAR202900021630560046X03079 №-li məktub. 

https://www.ebooks.az/book_jxfSKgUa.html
https://viewer.rsl.ru/ru/rsl01011526956?page=1&rotate=0&theme=white

Monoqrafiyanın xarici elmi qurumlar tərəfindən tanıması 

 

Monoqrafiyanın dərc edilməsindən sonra “İdarəçiliyin, iqtisadiyyatın və 

hüququn paradiqmaları” (№1, 2023, səh. 34-42) jurnalında (Rusiya Prezidenti 

yanında Rusiya Xalq Təsərrtüfatı və Dövlət Qulluğu Akademiyasının jurnalıdır) 

monoqrafiyama müsbət elmi rəy dərc edilmişdir11 (Qoşma 7). Bu da təkcə mənim 

deyil, bütövlükdə Azərbaycan elminin uğurudur. Həmçinin bu, Azərbaycan 

Respublikasının Elm qanununun 3.2.8. bəndinin icrasıdır. Orada deyilir ki, “elmi 

fəaliyyət sahəsində dövlət siyasətinin prinsipləri, məqsədləri və prioritetləri elm 

sahəsində beynəlxalq əməkdaşlığın inkişaf etdirilməsi və Azərbaycan 

Respublikasının elmi-texniki siyasətinin dünya elmi məkanında layiqincə təmsil 

olunması və təbliğ edilməsidir” 12. 

 

Monoqrafiyanın nəşriyyatsız elektron elmi yayımı olması haqqında 

 

“Elmi adlar verilməsi qaydası haqqında Əsasnamənin” 3.1.5.3. bəndində 

“Komissiya tərəfindən müəyyən edilən akademik nəşriyyatlarda” dərc edilməsi 

tələbinə gəldikdə isə, bu tələb monoqrafiyaya aid edilə bilməz, çünki nəşriyyatsız 

elektron yayımıdır (Qoşma 4), Rusiya Dövlət Kitabxanasının (RDK) elektron 

bazasında açıq yayımda yerləşir. Dərc edilmə tarixi və yeri – Moskva, 2023.  

Kitabxana İşi Haqqında Azərbaycan Respublikasının qanununun13 3-cü 

maddəsinə görə  kitabxana işi sahəsində dövlət siyasətinin əsas prinsipləri və 

dövlətin vəzifələri “kitabxana işinin avtomatlaşdırılması və kitabxana fondlarının 

tədricən müasir informasiya daşıyıcılarına köçürülməsi, elektron mübadilə 

sistemlərindən (internetdən və s.) istifadə və milli fondların həmin sistemlərdə 

əks olunmasıdır”. Həmin qanunun 12-ci maddəsinə görə “Kitabxana fondunun 

tərkibinə kitab, jurnal, qəzet, digər çap məhsulları, audiovizual, elektron və digər 

texniki vasitələrlə oxunan materiallar, əlyazmalar və başqa informasiya 

daşıyıcıları daxildir”. Buna görə nəşriyyatsız elektron yayımları Azərbaycan 

qanunvericiliyinə uyğundur.  

Beləliklə, monoqrafiyanın nəşriyyatsız olaraq Moskvada 2023-cü ildə RDK ilə 

bağlanmış müqavilə əsasında dərc edildiyinə görə AAK tərəfindən müəyyən ediləsi 

                                                           
11

 URL: https://paradigmy34.ru/issues/2023_01/Ivanova.pdf  
12

 URL: https://e-qanun.az/framework/33488  
13

 URL: https://e-qanun.az/framework/5041  

https://paradigmy34.ru/issues/2023_01/Ivanova.pdf
https://e-qanun.az/framework/33488
https://e-qanun.az/framework/5041

heç bir şey yoxdur, yalnız bu yayımın faktını təsdiq etməlidir. 

 

Monoqrafiyaya dair nəticə 

 

Beləliklə, təqdim edilən monoqrafiya “Elmi adlar verilməsi qaydası haqqında 

Əsasnamənin” 3.1.5.3. bəndinin bütün tələblərinə cavab verir. Belə ki: 

1. Monoqrafiyanın həmmüəllifi yoxdur; 

2. Xarici dildə yazılıb; 

3. Elmi müəssisənin (AMEA Fəlsəfə və Sosiologiya institutunun) Elmi 

şurasının qərarı ilə çapa tövsiyə edilib (Qoşma 12); 

4. Doktorluq dissertasiyasını təkrarlamır; 

5. Həcmi 521400 min işarədən ibarətdir, bu barədə rəsmi statistik hesabat 

əlavə olunur (Qoşma 8). 

6. Monoqrafiya nəşriyyatsız elektron yayımıdır, RDK-nin bazasına daxildir 

və kataloquna salınmışdır. 

 

Ümumi nəticə 

 

Beləliklə, “Elmi adlar verilməsi qaydası haqqında Əsasnamənin” 3-cü 

maddəsinin (“Professor elmi adının verilməsinə dair tələblər”) bütün tələblərini yerinə 

yetirdiyim üçün AAK, AMEA Fəlsəfə və Sosiologiya institutunun Elmi şurasının 

Vəsatətini icra etməli, verdiyi imtina qərarını ləğv etməlidir.  

III. 

AAK tərəfindən Azərbaycan Respublikasının Konstitusiyasının və digər 

Qanunların pozulması haqqında 

 

BİLDİRİŞ 

 

Bildirirəm ki, AAK, AMEA Fəlsəfə və Sosiologiya institutunun Elmi şurası 

tərəfindən mənə sosiologiya elmləri üzrə professor elmi adının verilməsi haqqında 

Vəsatəti icra etməməklə:  

1. Azərbaycan Respublikası Konstitusiyasının;  

2. Elm Haqqında Azərbaycan Respublikasının Qanunun; 

3. “Dövlət orqanlarında, dövlət mülkiyyətində olan və paylarının 

(səhmlərinin) nəzarət zərfi dövlətə məxsus olan hüquqi şəxslərdə və büdcə 

təşkilatlarında kargüzarlığın aparılmasına dair Təlimat”ın təsdiq edilməsi 

haqqında Azərbaycan Respublikası Prezidentinin Fərmanının;  

4. Dövlət qulluqçularının etik davranış qaydaları haqqında, Azərbaycan 

Respublikasının Qanununun müvafiq maddələrini pozmuşdur.  

 

Bu barədə daha ətraflı izahat verirəm: 

 

1. Azərbaycan Respublikası Konstitusiyasının maddələrinin pozulması 

 

Konstitusiyanın14 149 (VII), eləcə də 68 (III) və 68 (IV) bəndinin pozulması 

haqqında Məhkəməyə təqdim etdiyim İddia ərizəsində izahat vermişəm.  

 

2. Elmi nailiyyətlərin dəstəklənməsi və elmi fəaliyyətin stimullaşdırılması 

haqqında Qanunun maddələrinin pozulması 

 

Elm haqqında Azərbaycan Respublikasının Qanununun 31-ci maddəsinə görə elmi 

işçilərin “31.1.3. elmi fəaliyyətin obyektiv qiymətləndirilməsinə nail olmaq” hüququ vardır 

və hüquqdan istifadə edərək nəzərinizə çatdırıram ki, alimin əsərlərinə digər xarici alim 

və tədqiqatçılar tərəfindən istinad verməsi onun dünyada tanınmasının göstəricisidir. 

Çünki elmdə təkcə kitab ya da məqalə yazmaq və elmi tədbirlərdə iştirak etmək kifayət 
                                                           
14

 URL: https://www.e-qanun.az/framework/897  

https://www.e-qanun.az/framework/897

deyil. Əsərlərin tanınması, elmi dairələr tərəfindən dəyərləndirilməsi, reytinqin yüksək 

olması məsələsi də önəmlidir. İstinad verilməyən və tanınmayan, eləcə də reytinqi 

olmayan elmi fəaliyyətin dəyəri şübhəlidir. Bunu müəyyən etmək üçün  beynəlxalq 

xülasələndirmə və indeksləmə sistemləri (bazaları) vardır. Orada alimin elmi əsərlərinə 

istinad sayları təsdiq edilərək ümumi rəqəm müəyyən edilir. Buna “H-indeks” deyilir 

“Elmi adlar verilməsi qaydası haqqında Əsasnamənin” 3.1.5.4. bəndində görə elmi ada 

iddia edənin humanitar və ictimai elmlər üzrə H-indeks ən azı beş olmalıdır. 

Azərbaycan alimlərinin arasında  beynəlxalq xülasələndirmə və indeksləmə 

sistemlərində H-indeksi yüksək olan alimlərin sayı azdır. “Azərbaycanda elmin 

populyarlaşdırılması modeli” mövzusunda tədbirdə AMEA Prezidenti İsa Həbibbəyli 

“Azərbaycan elminin dünya reytinqlərindəki mövqeyinə toxunub. O, ölkə alimlərinin 

akademik profillərinin azlığını və istinad sayının aşağı olmasını elmin 

populyarlaşdırılmasına mənfi təsir edən amillər kimi qiymətləndirib. Akademik bu sahədə 

səmərəliliyin artırılması məqsədilə işlərin beynəlxalq reytinq təşkilatlarının prioritetlərinə 

uyğun aparılmalı olduğunu qeyd edib”.15 

Sizə bildirirəm ki, mən, reytinqi yüksək olan nadir Azərbaycan alimlərindənəm. 

Google Scholar beynəlxalq indeksləmə bazasının göstəricisinə görə H-indeksim beşə 

bərabərdir16 (Qoşma 10), mənim əsərlərimə bu günə qədər xarici alimlər və 

tədqiqatçılar tərəfindən 490 elmi istinad verilib. Buna görə “Elmi adlar verilməsi qaydası 

haqqında Əsasnamənin” 3.1.5.4. bəndində görə H-indeksin yüksək olmasına görə 

mənə professor elmi adı verilməlidir. Lakin AAK, reytinqi yüksək olan Azərbaycan 

aliminə professor elmi adının verilməsinə süni maneələr yaradaraq Azərbaycan 

Respublikasının Elm Haqqında Qanunu pozmuş, nailiyyətlər əldə etmiş və Azərbaycan 

elmini dünyada populyarlaşdırmış alimi elmi adla stimullaşdırmaq əvəzinə həmin elmi 

adı almaq üçün süni maneələr yaradıb, insan hüquqlarını pozub, həvəsdən salaraq və 

elmi fəaliyyətini tanımayaraq gələcək elmi fəaliyyətinə ziyan yetirib.  

 

AAK tərəfindən Qanunun pozulan maddələri aşağıdakılardır: 

 

3.2.7. (Elmi fəaliyyət sahəsində dövlət siyasətinin əsas prinsiplərindən biri) elmi 

araşdırmaların, o cümlədən fundamental və tətbiqi tədqiqatların əsas istiqamətlərinin 

müəyyən edilməsi və inkişafının stimullaşdırılmasıdır; 

                                                           
15

 URL: https://science.gov.az/az/news/open/24748   
16

 URL: https://scholar.google.ru/citations?user=SjodXxsAAAAJ&hl=ru&user=SjodXxsAAAAJ 

https://science.gov.az/az/news/open/24748
https://scholar.google.ru/citations?https://scholar.google.ru/citations?user=SjodXxsAAAAJ&hl=ru&user=SjodXxsAAAAJ

6.0.13. (Elmi fəaliyyət sahəsində dövlətin vəzifələrindən biri) yüksək ixtisaslı elmi 

kadr hazırlığının və elmin nailiyyətlərinin stimullaşdırılması, ölkənin maliyyə-iqtisadi 

imkanlarına uyğun olaraq elmi işçilərin, o cümlədən gənc alimlərin sosial müdafiəsinin 

yaxşılaşdırılması; 

33.1. Dövlət elmin inkişafı, elmi məktəblərin yaradılması, elmi biliklərin yayılması və 

tanıdılması, elmi işçilərin əməyinin stimullaşdırılması, yaradıcı gənclərin elmi 

fəaliyyətə fəal cəlb edilməsi məqsədilə müxtəlif sosial həvəsləndirmə vasitələrindən və 

mexanizmlərindən istifadə olunmasını təmin edir. 

38.2. Elmi müəssisələrin və ali təhsil müəssisələrinin elmi işçilərinin və 

mütəxəssislərinin innovasiya fəaliyyətinin nəticələri elmi ekspertizadan keçirilir və 

innovasiya fəaliyyətinin daşıyıcısı olan şəxs stimullaşdırılır. 

 

3. Elmi fəaliyyətdə innovasiyaların dövlət tərəfindən dəstəklənməsi haqqında 

Qanunun maddələrinin pozulması 

 

Xəbər verirəm ki, araşdırdığım elmi sahə ölkəmizdə yeni (innovativ) və 

perspektivli olan Sənayenin sosiologiyasıdır. Bu elm sahəsi sənayeni və 

iqtisadiyyatı ictimai və humanitar elmlərlə vəhdətini təmin edir ki, bu da Qanunun 

3.1.9. bəndinə görə elmi fəaliyyət sahəsində dövlət prinsiplərinə və prioritetlərə 

uyğundur. Qanuna görə, “elmi innovasiya – elmi fəaliyyətin məzmun və vasitələrinin 

(tədqiqat metodları, üsulları və digər), elmi nəticə və məhsulların, həmçinin onların 

tətbiqi texnologiyalarının və istifadə üsullarının yenilik xarakterinə malik olmasıdır” 

(1.0.13). Qanunun 32.1.7. bəndinə görə isə elmi işçilərin vəzifəsi “isə daim öz elmi 

səviyyəsini, bilik və təcrübəsini yüksəltmək, elmi araşdırmalara yaradıcı (kreativ) 

yanaşmaq, innovasiyaları dəstəkləmək, elmi məqalələr nəşr etdirməkdir”. 

“Sənayenin sosiologiyası” elm sahəsi Azərbaycanda ilk dəfə mənim tərəfimdən 

araşdırılır. Tədqiqatlarım Azərbaycanın Qaz sənayesinin və Kommunal 

infrastrukturunun sosiologiyası sahəsində aparılır və bu da ölkəmizin sosioloji 

elmində yenilikdir. Tədqiqatlarımın nəticəsi olaraq mənim tərəfimdən yerli və xarici 

elmi yayımlarda silsilə məqalələr yayımlanıb, elmi konfranslarda məruzələr edilib. 

AMEA Fəlsəfə və Sosiologiya institutunun Elmi şuranın qərarı ilə 2020-ci ildə dərc 

edilmiş “Azərbaycanın qazlaşdırılması və qaz təsərrüfatının istismarı (1955-

1970). Tarixi-sosioloji araşdırma” adlı monoqrafiya (Məhkəməyə təqdim edilib) 

arxiv materiallarının əsasında yazılmış və bu sahədə tədqiq edilmiş ilk elmi əsərdir. 

Lakin AAK formal bəhanələrlə Azərbaycanda ilk dəfə inkişaf etdirdiyim 

innovativ olan “Sənayenin sosiologiyası” elm sahəsinin gələcəyinin qarşısını alır; ilk 

dəfə Qaz sənayesinin sosioloji tədqiqat aparıldığı, ölkəmizin rəsmi qurumları və 

xarici elmi dairələri tərəfindən tanınmış (bu barədə Məhkəməyə təqdim edilən 

Ərizədə ətraflı yazmışam) monoqrafiyanı hesaba almır, formal bəhanələrlə mənə 

professor elmi adının alınmasına imkan verilmir. Bu kimi əməllər qanun pozuntusu 

və Azərbaycan elminə vurulan ağır zərbələrdir. Çünki dövlət qurumunun məmurları 

tərəfindən belə münasibətlə rastlaşan alimlərin faydalı elmi fəaliyyətlə məşğul olması 

imkansız olur, onlar həvəsdən düşür, dünya səviyyəsində fəaliyyət göstərə bilmir. 

AAK rəsmilərinin özləri də innovativ tədqiqatların əhəmiyyəti haqqında rəsmi 

bəyanatlar verirlər17. Lakin həmin sözləri əməldə həyata keçirilmir, Qanunu pozulur. 

 

AAK tərəfindən Qanunun pozulan maddələri aşağıdakılardır: 

 

3.1.5. (Elmi fəaliyyət sahəsində dövlət siyasətinin əsas prinsiplərindən biri) 

elmin və elmi-innovasiya fəaliyyətinin prioritetliyidir; 

3.3.14. (Elmi fəaliyyət sahəsində dövlət siyasətinin əsas prinsiplərindən biri) 

elmi kadr hazırlığının səmərəliliyinin yüksəldilməsi və ölkənin elm və innovasiya 

potensialının gücləndirilməsidir; 

3.4.4. (Elmi fəaliyyət sahəsində dövlət siyasətinin əsas prinsiplərindən biri) elmi 

innovasiya tipli tədqiqatların üstün mövqeyinin ayrı-ayrı elmi istiqamətlərin 

qarşılıqlı əlaqəsi əsasında yeni elmi nəticələrin əldə olunmasının təmin 

edilməsidir. 

 

4. Azərbaycan elminin xaricdə təmsil olunması haqqında Qanunun 

maddələrinin pozulması 

 

Elm Haqqında Azərbaycan Respublikasının Qanunun  3.2.8. bəndinə görə elm 

sahəsində dövlət siyasətinin əsas məqsədlərindən biri  “elm sahəsində beynəlxalq 

əməkdaşlığın inkişaf etdirilməsi və Azərbaycan Respublikasının elmi-texniki 

siyasətinin dünya elmi məkanında layiqincə təmsil olunması və təbliğ edilməsidir”. 

Buna dair bildirirəm ki, mənim tərəfimdən AMEA Fəlsəfə və Sosiologiya 

institutunun Elmi şurasının qərarı ilə 2020-ci ildə dərc edilmiş “Azərbaycanın 

qazlaşdırılması və qaz təsərrüfatının istismarı (1955-1970). Tarixi-sosioloji 

                                                           
17

 Famil Mustafayev: “Elmi tədqiqat işlərinin sənayenin, biznesin və innovasiya iqtisadiyyatının çağırışlarına 
fokuslanması günün tələbidir”. URL: https://science.gov.az/az/news/open/17016  

https://science.gov.az/az/news/open/17016

araşdırma” adlı monoqrafiya 2023-cü ildə rus dilinə tərcümə edilmiş, mənimlə 

imzalanmış rəsmi müqavilə əsasında Rusiya Dövlət Kitabxanasının elektron 

bazasına daxil edilmişdir və hazırda açıq yayımdadır.  

“İdarəçiliyin, iqtisadiyyatın və hüququn paradiqmaları” (№1, 2023, səh. 34-

42) jurnalında (Rusiya Prezidenti yanında Rusiya Xalq Təsərrüfatı və Dövlət Qulluğu 

Akademiyasının jurnalıdır) monoqrafiyaya müsbət elmi rəy dərc edilmişdir. 

Mənim tərəfimdən professor elmi adını almaq üçün AMEA Fəlsəfə və 

Sosiologiya institutunun Vəsatətini icra etməməklə AAK Qanunun 3.2.8. bəndini 

pozmuş olub, çünki onun əsasında xaricdə dərc edilən, Azərbaycan Respublikasının 

elmi-texniki siyasətinin dünya elmi məkanında layiqincə təmsil edən və xarici elmi 

qurumları tərəfindən tanınan monoqrafiya durur. 

Həmçinin burada qeyd edirəm ki, AAK-ın bu kimi hərəkəti Azərbaycan elminə 

ziyan vurur, alimləri yüksək keyfiyyətli və xaricdə təmsil edə biləcək tədqiqatlar 

aparmasının qarşısında əngəllər yaradır, onları həvəsdən salır, fəaliyyətlərini 

mənasız edir. 

 

5. Azərbaycançılıq üzrə tədqiqatların dövlət tərəfindən dəstəklənməsi 

haqqında Qanunun maddələrinin pozulması 

 

Elm Haqqında Azərbaycan Respublikasının Qanunun  6-cı maddəsinə görə Elmi 

fəaliyyət sahəsində dövlətin vəzifələrindən biri “6.0.7. Azərbaycanşünaslıq istiqamətində 

aparılan tədqiqatların prioritetliyinin və həyata keçirilməsinin təmin edilməsidir”. 

AAK-a elmi ad almaq üçün təqdim edilən “Azərbaycanın qazlaşdırılması və qaz 

təsərrüfatının istismarı (1955-1970). Tarixi-sosioloji araşdırma” adlı monoqrafiya 

azərbaycanşünaslıq istiqamətində aparılan tədqiqatların nəticəsidir. İlk dəfə olaraq arxiv 

materialları əsasında ölkəmizin qaz təsərrüfatının tarixi-sosioloji aspektləri 

araşdırılmışdır. Monoqrafiyanın əhəmiyyətini SOCAR-ın “Qaz İxrac” idarəsi və 

“Azəriqaz” İstehsalat Birliyi AMEA Fəlsəfə və Sosiologiya institutuna göndərdikləri 

məktublarda təsdiq etmişdir. Həmçinin tədqiqat xaricdə dərc edilib, elmi dairələr 

tərəfindən tanınmışdır. Bu da Azərbaycan haqqında gerçəkliklərin dünyada yayılmasıdır. 

Lakin, buna baxmayaraq elm üzrə dövlət siyasətini yeridən qurumlardan biri 

olan AAK, Qanunun maddəsini pozaraq azərbaycanşünaslıq üzrə uğurlu tədqiqatı 

qeydə almır, onun müəllifinə professor elmi adını verməkdən imtina edir. 

6. Kargüzarlığın aparılmasına dair Fərmanın maddələrinin pozulması 

 

AAK, “Dövlət orqanlarında, dövlət mülkiyyətində olan və paylarının 

(səhmlərinin) nəzarət zərfi dövlətə məxsus olan hüquqi şəxslərdə və büdcə 

təşkilatlarında kargüzarlığın aparılmasına dair Təlimat”ın təsdiq edilməsi haqqında 

Azərbaycan Respublikası Prezidentinin Fərmanının maddələrini pozmuşdur. Belə ki, 

AMEA Fəlsəfə və Sosiologiya institutunun mənə professor elmi adının verilməsi 

haqqında qaldırdığı Vəsatəti qanunvericiliklə nəzərdə tutulan qaydada icra etməkdən 

imtina etmişdir. Bu da onların Məhkəməyə təqdim edilən Etirazlarında etiraf edilib. 

Fərmanın bəndlərinə görə hər bir dövlət orqanı daxil olan sənədi qeydiyyatdan 

keçirməli, dərkənarla təsdiq etməli, aidiyyəti bölmələrə göndərməli və sənədi göndərən 

təşkilata rəsmi cavab verməlidir. Buna zidd olaraq AAK, bu qaydaların heç birinə riayət 

etməmişdir.  

 

AAK tərəfindən Fərmanın pozulan maddələri aşağıdakılardır: 

 

24. Sənəd, ona rəsmi xarakter və hüquqi qüvvə verilməsi məqsədilə 

rəsmiləşdirilməlidir. Rəsmiləşdirmə sənədin imzalanması, təsdiq edilməsi, qeydə 

alınması və ona möhür vurulması vasitəsilə həyata keçirilir; 

90. Daxil olmuş sənədlər qeydə alındıqdan və qeydiyyat ştampında nömrə 

qoyulduqdan sonra baxılmaq üçün təşkilatın və ya struktur bölməsinin rəhbərliyinə 

verilir; 

92. Baxılmanın nəticələri , bir qayda olaraq, sənədlərdə 6.38-90 dövlətlərarası 

standart ilə ayrılan yerdə (mətndən əvvəl yuxarı sol hissədə) müvafiq olaraq təşkilatın 

rəhbəri, onun müavini və ya struktur bölməsinin rəhbəri tərəfindən yazılan dərkənarda 

əks olunur. Dərkənarlarda sənədlərin icra xarakteri və icraçıları haqqında aydın və qəti 

göstəriş olmalıdır; 

93. Daxil olmuş sənədlər rəhbərlik tərəfindən baxıldıqdan sonra dərkənar 

mətninin qeydiyyat vərəqəsinə köçürülməsi və lazımi hallarda nəzarətə götürülməsi 

üçün kargüzarlıq xidmətinə qaytarılaraq təyinat üzrə göndərilir; 

 128. Sənəd ancaq orada qaldırılan məsələlər həll olunduqda və sənəd 

göndərənə mahiyyətcə cavab verildikdə icra edilmiş sayılır. 

7. Dövlət qulluqçularının etik davranış qaydaları haqqında Qanunun 

maddələrinin pozulması 

 

Nəzərinizə çatdırıram ki, AMEA Fəlsəfə və Sosiologiya institutunun Elmi şurasının 

mənə professor elmi adının verilməsi haqqında qaldırdığı Vəsatəti Qanunvericiliklə 

nəzərdə tutulan qaydada icra etməkdən imtina etməklə AAK, mənim şərəf və ləyaqətimə 

və işgüzar nüfuzuma xələl gətirmiş, çünki bu olay həmkarlarımın arasında mənim 

fəaliyyətim haqqında sualların yaranmasına səbəb olmuşdur. 

Məsələ burasındadır ki, məni yüksək səviyyəli peşəkar alim və xaricdə Azərbaycan 

elmini təmsil edə bilən tədqiqatçı kimi tanıyırlar. AAK-ın, Qanunları pozaraq mənim 

haqqımda qaldırılan Vəsatəti heç bir izah vermədən geri qaytarması mənim 

hüquqlarımın pozulmasından əlavə elmi dairələrdə müxtəlif sualların və fəaliyyətim 

haqqında şübhələrin yaranmasına səbəb olmuşdur. Bundan başqa AAK, əsassız olaraq 

və qanunvericiliyi pozaraq mənim sənədlərimi İnstitutumuza qaytarmaqla Vəsatəti 

qaldıran AMEA Fəlsəfə və Sosiologiya institutunun Elmi şurasına qarşı hörmətsizlik 

göstərmiş, onun nüfuzuna xələl gətirmişdir.  

Həmçinin AAK, Azərbaycan Respublikasının Elm haqqında Qanununu pozaraq 

mənim elmi nailiyyətlərimi və innovativ tədqiqatlarımı saymır, onları rədd edir. Bu da 

mənim bir alim kimi şərəf və ləyaqətimə, eləcə də işgüzar nüfuzuma xələl gətirir. 

Burada yazılanları AAK-a dəfələrlə yazmışam və onlardan qanunvericiliyə uyğun 

olaraq qoyulmuş problemə cavab gözləmişəm. Lakin bu idarənin rəhbərliyi mənə heç bir 

konkret cavab vermir, yalnız “professor elmi adı elmi dərəcənin verildiyi elm sahəsində 

verilir” sözlərini yazır və bu sözləri 11.06.2019-ci il tarixli “Elmi adlar verilməsi qaydası 

haqqında Əsasnaməyə” aid edir. Halbuki mən onlara dəfələrlə yazmışam ki, bu sözlər 

həmin Əsasnaməyə 27.11.2022-ci ildə əlavə edilib və geriyə işlədilə bilməz. Dövlət 

idarəsi həqiqətə uyğun olmayan cavablar verdiyinə görə məsuliyyət daşımalıdır. 

Bundan da nəticə çıxardıram ki, AAK mənə qəsdən həqiqətə uyğun olmayan 

cavablar yazır, istehza edir və məni ələ salır. Bunu da rəsmi dövlət idarəsi tərəfindən 

etik davranış qaydaların, habelə mənim insan və vətəndaş hüquqlarımın pozulması kimi 

qiymətləndirirəm. Eyni zamanda belə cavabları Azərbaycan elminə zərbə kimi 

dəyərləndirirəm. AAK-ın cavab məktublarını (Qoşma 9) təqdim edirəm. 

 

AAK tərəfindən Qanunun pozulan maddələri aşağıdakılardır: 

6.2. Dövlət qulluqçusu dövlət qulluğu ilə bağlı vəzifələrin icrası ilə bir araya 

sığmayan və onun adına xələl gətirə biləcək, habelə dövlət orqanının nüfuzunu aşağı 

sala biləcək hərəkətlərə yol verməməlidir. 

8.1. Dövlət qulluqçularının fəaliyyəti insanların hüquq, azadlıq və qanuni 

maraqlarının təmin olunmasına (qorunmasına və müdafiəsinə) xidmət etməlidir.  

8.2. Dövlət qulluqçusu insanların hüquq və azadlıqlarını, qanuni maraqlarını pozan, 

onların şərəf, ləyaqət və işgüzar nüfuzunu ləkələyə biləcək qərarlara və hərəkətlərə (və 

ya hərəkətsizliyə) yol verməməlidir. 

Nəticə 

AAK tərəfindən Qanunların pozulan bəndləri aşağıdakılardır: 

 

1. Azərbaycan Respublikası Konstitusiyası18: 149 (VII), 68 (III) və 68 (IV);  

 

2. Elm Haqqında Azərbaycan Respublikasının Qanunu:19 

a) elmi fəaliyyətin stimullaşdırılması və elmi nailiyyətlərin dövlət tərəfindən 

dəstəklənməsi haqqında 3.2.7, 6.0.13, 33.1, 38.2;  

b) elmi fəaliyyətdə innovasiyaların dövlət tərəfindən dəstəklənməsi haqqında 

3.1.5, 3.3.14, 3.4.4; 

c) Azərbaycan elminin xaricdə təmsil olunması haqqında 3.2.8; 

d) Azərbaycançılıq üzrə tədqiqatların dövlət tərəfindən dəstəklənməsi haqqında 

6.0.7.  

 

3. “Dövlət orqanlarında, dövlət mülkiyyətində olan və paylarının 

(səhmlərinin) nəzarət zərfi dövlətə məxsus olan hüquqi şəxslərdə və büdcə 

təşkilatlarında kargüzarlığın aparılmasına dair Təlimat”ın təsdiq edilməsi 

haqqında Azərbaycan Respublikası Prezidentinin Fərmanı20: 

a) sənədlərin rəsmiyyətə salınması və onlara hüquqi qüvvə verilməsinə dair  

24;  

b) sənədlərin müvafiq struktur bölməsinin rəhbərliyinə göndərilməsinə dair 90 

və 93; 

c) sənədlərin təsdiq edilməsinə dair 92; 

                                                           
18

 URL: https://www.e-qanun.az/framework/897  
19

 URL: https://e-qanun.az/framework/33488  
20

 URL: https://e-qanun.az/framework/2284  

https://www.e-qanun.az/framework/897
https://e-qanun.az/framework/33488
https://e-qanun.az/framework/2284

d) Sənədə cavab verməklə icra edilməsinə dair 128. 

 

 

4. Dövlət qulluqçularının etik davranış qaydaları haqqında, Azərbaycan 

Respublikasının Qanunu21 

Etik davranışa dair 6.2, 8.1 və 8.2. 

 

Beləliklə, Qanunların 20 bəndi pozulmuşdur. Hesab edirəm ki, məhkəmə bu 

çoxsaylı pozuntuları, cavabdehin bu məsələ ilə bağlı vəzifəli şəxslərinin səlahiyyətlərini 

aşmalarını, vəzifələrindən sui-istifadə etmələrini, Azərbaycan elminə ziyan vurmalarını 

və alimin insan hüquqlarını pozmalarını nəzərə alaraq ədalətli qərar verəcək. Bu 

məsələnin hərtərəfli araşdırılması və ədalətli qərarın verilməsi həm də ona görə vacibdir 

ki, AAK gələcəkdə digər alimlərə və elmi müəssisələrin fəaliyyətinə qarşı qanun 

pozuntusuna yol verməsin, Azərbaycan elminə ziyan vurmasın, onun geriləməsinə və 

durğunluğuna səbəb olmasın. 

 

 

 

 

 

 

 

 

 

 

 

 

 

 

 

 

 

 

 
                                                           
21

 URL: https://e-qanun.az/framework/13685  

https://e-qanun.az/framework/13685

IV. 

İstisna hallarda hallarda professor elmi adının elmi dərəcə olmadan verilməsi 

imkanları haqqında 

 

BİLDİRİŞ 

 

AAK, mənə professor adını verməkdən imtinanı fəlsəfə elmləri doktoru olaraq 

sosiologiya elm sahəsi üzrə iddiamla əsaslandırmağa çalışır. Sizə bildirirəm ki, 

müstəsna hallarda professor elmi adı elmi dərəcə olmasa da verilə bilər. Bu barədə Elm 

haqqında Azərbaycan Respublikası Qanununda belə deyilmişdir: 

18.3. Elmi dərəcəsi olan, habelə Azərbaycan Respublikasında elmi müəssisə və 

təşkilatlarda, ali təhsil müəssisələrində mədəniyyət, incəsənət, memarlıq, hərbi, bədən 

tərbiyəsi və idman sahəsində uzun müddət qüsursuz çalışan və əhəmiyyətli nailiyyətlər 

əldə edən, lakin elmi dərəcəsi olmayan elmi və pedaqoji kadrlara müvafiq icra 

hakimiyyəti orqanının müəyyən etdiyi qaydada dosent və professor elmi adları verilir. 

Sosiologiya elmi üzrə nailiyyətlərim və elmdə innovativ sahələri kəşf etdiyim 

haqqında Məhkəməyə ətraflı məlumat vermişəm. Bu da həmin istisnanın mənim işimə 

aid edilməsini mümkün edir və yuxarıda göstərdiyim Qanunların bəndləri bunu hətta 

vacib edir. Çünki Elm haqqında Azərbaycan Respublikasının Qanununun 31-ci 

maddəsinə görə mənim, elmi işçilərin “31.1.3. elmi fəaliyyətin obyektiv 

qiymətləndirilməsinə nail olmaq” hüququ vardır. Bu barədə mən, AAK rəhbərliyinə yazılı 

müraciət etmişdim, lakin heç bir nəticə əldə etmədim. Bununla da AAK, Azərbaycan 

elminə ziyan vuraraq perspektiv elmi istiqaməti kəşf edən və uğur qazanmış alimə elmi 

ad verməkdən imtina edir, bu istisnanı tətbiq etmir, Qanunun həmin bəndini və mənim 

insan hüquqlarımı kobud surətdə pozur. 

 

Araşdırdığım elm sahəsinin mədəniyyət problemlərinə aid olması 

 

Bildirirəm ki, cəmiyyətdə gedən prosesləri araşdırdığına görə sosiologiyanın 

əsasında mədəniyyət problemləri durur. Sosiologiyanın klassiklərindən biri olan Maks 

Veber onu mədəniyyət problemləri çərçivəsində tərif edirdi. Onun tərifinə görə “İnsan 

həyatında baş verən hadisələri mədəni əhəmiyyəti baxımından nəzərdən keçirən elm 

sahələrinə mədəniyyət elmləri deyiriksə, bizim anlayışımıza görə sosiologiya da bu 

kateqoriyaya aiddir” 22. Sosiologiya ilə mədəniyyət problemlərinin eyniliyi müxtəlif 

problemlərə sosiomədəni yanaşmalarda da özünü göstərir. Bu yanaşma sosiologiya 

elminin daha bir görkəmli nümayəndələrin biri olan Pitirim Sorokin tərəfindən “Sosial və 

mədəni dinamika” əsərində irəli sürülmüşdür23. Onun nəzəriyyəsində mədəni və sosial 

proseslər birlik təşkil edir.  

Təqdim edilən monoqrafiya Sənaye sosiologiyası (Industrial sociology) elminə 

aiddir. Bu elm fənlərarasıdır və əsasən mədəniyyət problemləri üzərində qurulur. 

Böyük Rusiya Ensiklopediyasının verdiyi tərifə görə Sənaye sosiologiyasında 

araşdırılan mövzular “sənaye cəmiyyətində işçilərin sosial vəziyyəti və sosial rolları, 

işçilərin əmək və iqtisadi davranışı, istehsalda sosial münaqişələr, əmək motivasiyası, 

təşkilat və iş mədəniyyəti, texnoloji və sosial tərəqqinin ilkin şərtləri və nəticələri, 

istehsalın səmərələşdirilməsi” 24 kimi sahələri əhatə edir. İşçilərin əmək yerində 

davranışı, sosial durumu, iş mədəniyyəti, eləcə də istehsalatda münaqişələr və onların 

çözülməsi, sağlam münasibətlərin saxlanması, əməyin səmərələşdirilməsi və başqa bu 

kimi məsələlər məhz sosiomədəni yanaşmada araşdırılır və mədəniyyətin ayrılmaz 

hissəsidir.  

 

Monoqrafiyanın digər qisminin “Memarlığın sosiologiyası” bölümünə aid 

olması 

 

Eyni zamanda,  qaz sənayesində gedən proseslərə həsr olunduğuna görə təqdim 

edilmiş monoqrafiyada memar-tikinti sahəsinə aid olan məqamlar da vardır. Memarlıq 

isə təkcə binaların xarici görünüşünə deyil, həm də onların daxili kommunikasiyalarına 

aid edilərək tikinti sahəsi ilə sıx bağlıdır. “Memarlıq insanların istirahəti və fəaliyyəti üçün 

tələb olunan məkan mühitini əmələ gətirən bina və qurğulardır. Memarlıq sənəti isə 

bina, körpü, qəsr və digər tikililərin etibarlılıq və qanunlarına uyğun olaraq yaradılması 

sənətidir.”25 Həmin “qurğulardan” və “digər tikililərdən” biri də qaz infrastrukturu və 

kommunikasiyalarıdır.  

                                                           
22

 Veber M. Sosial elmlər və sosial siyasət sahəsində biliyin “obyektivliyi”// Kulturologiya. XX əsr. Antologiya. M., 

1995. S.557. 
23

 Sorokin P. Social and Cultural Dynamics. New-York, 1957. 
24

 URL: https://old.bigenc.ru/sociology/text/2011207 
25

 Memarlıq // “Azərbaycan” portalı. URL: https://www.azerbaijans.com/content_925_az.html   

https://old.bigenc.ru/sociology/text/2011207
https://www.azerbaijans.com/content_925_az.html

Həmçinin “Memarlığın sosiologiyası” adlanan elm sahəsi də vardır və dünya elmi 

ədəbiyyatında yer almışdır26. Onun vəzifələrindən biri memarlığın sosial əlaqələrin 

yaranması və inkişafına təsirinin araşdırılmasıdır. Bu barədə də monoqrafiyanın 

xülasəsində deyilmişdir ki, “Azərbaycanın qazlaşdırılmasının nəticəsində insanların 

məişəti rahatlaşmış; ictimai həyat, eləcə də insanların yaşayışı və dünyagörüşü 

dəyişmiş, enerji təchizatı problemləri çözülmüş, ekoloji problemlərin böyük bir hissəsi 

həll edilmişdir”.  

 

Nəticə 

 

Beləliklə, mənim fəaliyyətimin mədəniyyət və memarlıqla əlaqəli olduğuna görə 

mənə qanunla nəzərdə tutulmuş istisna tətbiq edilməlidir. Yəni sosiologiya elm sahəsi 

üzrə elmi dərəcəm yoxdursa da nailiyyətlərimi nəzərə alaraq mənə bu sahədə professor 

adı verilməlidir. Bunu etməkdən imtina edən AAK Qanunu pozur. Buna görə 

Məhkəmədən xahiş edirəm istisna hal kimi mənə professor adının verilməsindən imtina 

edilməsinin səbəblərini araşdırsın və Azərbaycan elminin inkişafını təmin etmək, eləcə 

də Qanunvericiliyin müvafiq bəndini icra etmək üçün ədalətli qərar qəbul etsin. 

 

 

 

 

 

 

 

 

 

 

 

 

 

                                                           
26

 Örnəklər:  

1. Vilkovski M. B. Memarlığın sosiologiyası. Moskva: Rus avanqardı, 2010, 592 səh. [Вильковский М.Социология 
архитектуры. – М.: Фонд «Русский авангард», 2010. – 592 с.]  
URL:https://ssa-rss.ru/files/File/publ/SA_single_all.pdf  
2. Paul Jones. Memarlıq Sosiologiyası: İdentikliyin qurulması . Liverpul unuversiteti yayımları. , 2011, 194 səh. [Paul 
Jones. The Sociology of Architecture: Constructing Identities. Liverpool University Press, 2011, 194 p.] 
URL:https://www.amazon.com/Sociology-Architecture-Constructing-Identities/dp/1846310776  

https://www.amazon.com/Sociology-Architecture-Constructing-Identities/dp/1846310776

V.  

Mütəxəssisin təsdiqini gecikdirilməsinə dair Vəkil sorğusuna AAK tərəfindən 

verilən İzahata 

 

CAVAB 

 

Məhkəməyə təqdim etdiyim İddia ərizəsində göstərmişdim ki, AAK mənim 

tərəfimdən hazırlanan mütəxəssisin dissertasiyasını müdafiədən 1 ildən sonra təsdiq 

etmişdir. Halbuki bunu “Elmi adlar verilməsi qaydası haqqında Əsasnamənin” 6.7. 

və 6.8. bəndlərinə görə ən gec 6 aydan sonra etməli idi. Buna görə də mən, vaxtında 

professorluq iddiasını qaldıra bilmədim. AAK-a bunu izah etməyimə baxmayaraq mənə 

rədd cavabı verilmişdir. Lakin bu halda Azərbaycan Respublikası Konstitusiyanın 

68.III və 68.IV bəndinə görə AAK mənə ziyan vurmuş və buna görə məsuliyyət 

daşımalıdır. 

Bu məsələyə aydınlıq gətirmək üçün mənim vəkilim Elmar Süleymanov AAK-a 

Sorğu göndərmiş və ona cavab verilmişdir (Qoşma 13). Cavabda deyilir ki, həmin 

mütəxəssisə Qanunvericiliyə uyğun olaraq altı aydan sonra imtina cavabı verilmişdir. 

Lakin həmin mütəxəssis bu qərarla razılaşmamış, Apelyasiyaya şurasına müraciət etmiş 

və onun işinə yenidən baxılmışdır. Nəticədə Apelyasiya şurası, öncə verilmiş imtina 

qərarını ləğv etmiş, ona elmi dərəcənin verilməsi haqqında yeni qərar qəbul etmişdir. 

AAK-ın Kollegiyası Apelyasiya şurasının müsbət qərarını 16.12.2022-ci il tarixində təsdiq 

etmiş və mütəxəssis elmi dərəcə almışdır. 

Lakin bu hadisə mənim İddiamı qüvvədən salmır. Çünki belə olsa da, yenə də 

AAK-ın təqsiri üzündən vaxtında professorluğa iddiamı qaldıra bilməmişəm. Apelyasiya 

şurası öncəki qərarın qüvvədən düşməsi haqqında qərar veribsə, deməli AAK-ın 

ekspertləri və rəhbərliyi imtina qərarını səhv veriblər, səriştəsizlik, peşəkarsızlıq, 

səhlənkarlıq ya da qərəzlilik göstəriblər. Apelyasiya şurası isə bunu aradan qaldırıb və 

mütəxəssisi elmi ad almağa layiq bilib. 

Buna görə də mənim iddiam qüvvədə qalır. AAK ekspertlərinin səhv qərar verməsi 

üzündən mən professorluq iddiasını 26.11.2022-cü il tarixində “Elmi adlar verilməsi 

qaydası haqqında Əsasnamənin” 1.3 bəndinə edilmiş düzəlişdən qabaq qaldıra 

bilməmişəm. Bunu AAK-a bildirsəm də rədd cavabı almışam. Buna görə Azərbaycan 

Respublikası Konstitusiyasının 68.III və 68.IV bəndinə görə AAK-ın hərəkəti mənə 

ziyan vurmuş olub və bu qurum buna görə məsuliyyət daşımalıdır. 

VI.  

Yazılı İzahata qoşulmuş sənədlərin  

 

SİYAHISI 

 

1. AMEA Fəlsəfə və Sosiologiya institutu tərəfindən verilmiş iş stajını 

təsdiqləyən arayış (əsli); 

2. AMEA Fəlsəfə və Sosiologiya institutunun elmi katibinin təsdiqlədiyi elmi 

işlərin siyahısı; 

3. Monoqrafiyanın Rusiya Dövlət Kitabxanasının elektron bazasına daxil 

edilməsi haqqında müqavilə (surəti); 

4. Monoqrafiyanın Rusiya Dövlət Kitabxanasının kataloquna daxil edilməsini 

təsdiqləyən internet səhifəsinin surəti; 

5. SOCAR-ın “Qaz İxrac” idarəsinin AMEA Fəlsəfə və Sosiologiya institutuna 

monoqrafiya haqqında göndərdiyi rəyi (surəti, 1 səhifə); 

6. Azəriqaz İB-nin monoqrafiya haqqında AMEA Fəlsəfə və Sosiologiya 

institutuna monoqrafiya haqqında göndərdiyi rəyi (surəti, 2 səhifə); 

7. İqtisad elmləri doktoru, professor, Volqoqrad İdarəetmə İnstitutunun dövlət 

idarəçiliyi və idarəetmə kafedrasının professoru Tatyana İvanovanın “Azərbaycanın 

qazlaşdırılması və qaz təsərrüfatının istismarı (1955-1970). Tarixi-sosioloji 

araşdırma” adlı monoqrafiyaya “Paradiqmı upravleniya, ekonomiki i prava” jurnalında 

dərc etdiyi rəyi; 

8. Antiplagiat sistemindən monoqrafiiyanın statistikası; 

9. AAK-ın mənim şikayətlərimə cavab məktubları; 

10. H-indeksimin beşə bərabər olmasını sübut edən beynalxalq indeksləmə 

sisteminin səhifəsi; 

11.  AMEA Fəlsəfə və Sosiologiya institutunun Elmi Şurasının Vəsatəti; 

12. Monoqrafiyanın dərc edilməsinə dair AMEA Fəlsəfə və Sosiologiya 

institutunun Elmi şurasının qərarı; 

13. Vəkil sorğusuna AAK-ın cavabı. 

VII.  

QOŞULMUŞ SƏNƏDLƏR 

 

Qoşma 1

Qoşma 10 

Qoşma 13 

